Азаттықты аңсаған Алаш арысы – Әлихан Бөкейханов

2026 жылдың 24 наурызында Әл-Фараби атындағы Қазақ ұлттық университетінде «Азаттықты аңсаған Алаш арысы – Әлихан Бөкейханов» тақырыбында тәрбиелік маңызы зор тәрбие сағаты өтті. Іс-шара Қазақстан тарихы кафедрасының профессоры Козгамбаева Гүлнар Бестібайқызының жетекшілігімен ұйымдастырылып, 6В01704- екі шет тілі мамандығының 1 курс студенттерінің қатысуымен өткізілді. Тәрбие сағаты Әлихан Бөкейхановтың туғанына 160 жыл толуына орай ұйымдастырылып, тарихи тұлғаның өмір жолы мен қоғамдық-саяси қызметін тереңірек танытуға бағытталды. Іс-шара барысында студенттер Алаш қозғалысының көшбасшысы болған Әлихан Бөкейхановтың ел тәуелсіздігі жолындағы күресі, оның ұлт болашағы үшін сіңірген еңбегі туралы жан-жақты мәліметтермен танысты. Сонымен қатар, Алаш қозғалысының қалыптасуы, оның негізгі мақсаттары мен тарихи маңызы кеңінен қарастырылды. Студенттер қазақ қоғамындағы саяси, әлеуметтік өзгерістерге Әлихан Бөкейхановтың қосқан үлесін атап өтіп, оның ағартушылық, ғылыми және публицистикалық қызметіне ерекше тоқталды. Бұл бағытта ұсынылған баяндамалар мазмұнды әрі танымдық сипатта болды. Шара аясында студенттер өз ойларын еркін жеткізіп, пікір алмасу арқылы тарихи тақырыпты тереңірек түсінуге мүмкіндік алды. Қатысушылардың белсенділігі олардың ел тарихына деген қызығушылығының жоғары екенін көрсетті. Мұндай форматтағы іс-шаралар жастардың сыни ойлау қабілетін дамытып, тарихи санасын қалыптастыруда маңызды рөл атқарады. Іс-шара соңында қатысушылар өз әсерлерімен бөлісіп, мұндай тағылымы мол кездесулердің маңыздылығын атап өтті. Аталған тәрбие сағаты студенттердің рухани-танымдық дамуына ықпал етіп, олардың ел тарихына деген құрметін арттыруға бағытталған мазмұнды әрі тағылымды білім беру алаңы болды.

Тәрбие сағаты т.ғ.к., профессор Козгамбаева Г.Б және 1 курс докторанты Қарпықова Т.Қ жетекшілігімен ұйымдастырылды

